
Иницијална проценка на влијание на регулативата
Чекор 1: Опис на проблемите, целите што ќе се остварат со нивно решавање и можните опции за решавање на проблемите
1. Опис на проблемите 
Министерството за внатрешни работи, согласно законски утврдениот делокруг на надлежности, е овластен носител на Законот за матичен број на граѓанинот, што Собранието на Република Македонија го донесе на 28 мај 1992 година и истиот е објавен во „Службен весник на Република Македонија“ бр. 36/92. На овој начин се создадени правните претпоставки и основи во однос на предметната материја, со што отпочна процесот на практична имплементација на законските решенија во оваа сфера. Матичниот број на граѓанинот претставува единствена ознака на идентификационите податоци на граѓанинот. Матичниот број на граѓанинот се состои од тринаесет цифри групирани во шест групи. 

Во член 4 од Законот за матичен број на граѓанинот, утврдени се девет регистрациони подрачја во Република Македонија според кој се определува матичниот број, како и општините кои се опфатени со овие регистрациони подрачја. Тие регистрациони подрачја се во согласност со Законот за подрачјата на општините во Социјалистичка Република Македонија („Службен весник на СРМ“ бр. 2/65 и 16/77), според кој распределбата по регистрациони подрачја опфаќа 32 општини и тоа 29 општини и градот Скопје како едно регистрационо подрачје. 

Распределбата по регистрациони подрачја не е во согласност со територијалната поделба на Република Македонија утврдена со постојниот Закон за територијална организација на локалната самоуправа во Република Македонија („Службен весник на Република Македонија“ бр. 55/04, 12/05 и 98/08). 


Последната територијална организација на Република Македонија со 84 општини е внесена и во информациониот систем на Министерството за внатрешни работи, додека пак документите на граѓаните (лична карта, патна исправа, возачка дозвола, сообраќајна дозвола и уверение за државјанство) се издаваат, согласно законите во надлежност на Министерството за внатрешни работи, според живеалиштето на граѓаните, од страна на подрачните организациски единици за управни работи на Министерството за внатрешни работи.

Со оглед на наведеното, утврдена е неопходна потреба за усогласување на регулативата на предметното прашање со решенијата во другите соодветни закони.

Министерството за внатрешни работи обезбедува обработка, чување, давање и заштита на личните податоци од неовластен пристап согласно прописите од областа на заштита на личните податоци. Во случај кога на граѓанинот му е определен погрешен матичен број или повеќе матични броеви, истите се поништуваат со решение донесено од страна на министерот за внатрешни работи. При поништување на матичен број на граѓанинот, Министерството за внатрешни работи, како надлежен државен орган постапува согласно одредбите на Законот за општата управна постапка („Службен весник на Република Македонија“ бр. 38/05, 110/08 и 51/11).
Имајќи ги предвид изнесените причини, Министерството за внатрешни работи пристапи кон изработка на текст на нов закон. Постапката за изработка на овој законски пропис Министерството за внатрешни работи ја отпочна под работен наслов Предлог на Закон за изменување и дополнување на Законот за матичен број на граѓанинот, со цел надминување на недореченостите на Законот за матичен број на граѓанинот и усогласување со Законот за територијална организација на локалната самоуправа во Република Македонија. Под овој назив Предлогот беше објавен во Планот за работа на Предлогот на Законот и истиот беше доставен при изработката на Годишната програма за работа на Владата на Република Македонија за 2012 година. Меѓутоа, во завршната фаза на изработката на законските решенија, заради обемни измени на одредбите на Законот за матичен број на граѓанинот кои изнесуваат две третини од текстот на постојниот Закон, се пристапи кон изработка на текст на нов Закон, при што беше утврдена и конечната содржина на законот. Промената во називот на законскиот пропис има за цел да направи суштинска дистинкција помеѓу матичниот број на граѓанинот на Република Македонија од матичниот број на странецот. Впрочем, називот Закон за матичен број го следи и трендот на поистоветување на матичниот број на граѓанинот на Република Македонија и матичниот број на странецот што се одвива и во други држави, како што се Република Хрватска и Федерална Република Босна и Херцеговина.

2. Опис на целите што се планираат да се постигнат со решавање на проблемите
Предлогот на Законот за матичен број прецизно ја определува структурата на матичниот број на граѓанинот на Република Македонија и на странецот. Истотака, со Предлогот се прави јасна дистинкција помеѓу матичниот број на граѓанинот на Република Македонија и матичниот број на странецот. На овој начин, со прецизно дефинирање и разграничување на поимите, се создаваат услови за правилна практична примена на законските одредби.
Со Предлогот на Закон за матичен број се пропишува и надлежниот државен орган за водење на евиденција на матичен број и истовремено се врши усогласување со прописите од областа на заштита на личните податоци. 

Истотака, со овој Предлог се врши обид за прецизно утврдување на постапката за определување и поништување на матичен број што е во надлежност на Министерството за внатрешни работи. 
Во функција на горенаведеното е и зголемена ефикасност при определувањето, поништувањето и евиденцијата на матичниот број на граѓанинот на Република Македонија и на странецот како за Министерството за внатрешни работи како надлежен државен орган, така и за граѓаните на Република Македонија и за странците. 

3. Идентификација на можни решенија (опции)
Предлогот на Закон за матичен број има за цел да воспостави еден концептуално јасен систем во однос на структурата, определувањето,  поништувањето и евиденцијата на матичниот број на граѓанинот на Република Македонија и на странецот од страна на Министерството за внатрешни работи. За таа цел беа консултирани одредени законски решенија од законодавствата на одредени држави (Република Словенија, Република Хрватска, Република Србија и Федеративна Република Босна и Херцеговина) кои се во функција на натамошно усогласување со најдобрите пракси во областа на матичниот број.

Чекор 2: Идентификација на трошоци, придобивки и влијанија 
Предложено решение (опција): Со предложениот Закон не се утврдуваат обврски за дополнителни финансиски трошоци.

Опис: Законот нуди решенија (правна рамка) кои предвидуваат права и обврски за сите засегнати субјекти во оваа област, односно за граѓаните на Република Македонија и странците, но и за надлежните државни органи во оваа област.
1. Трошоци 
- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. НЕ
- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците. НЕ
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. НЕ
- Дали опцијата ќе предизвика иницијални трошоци за правните или физичките лица? Ако да, образложи ги трошоците. НЕ
- Дали опцијата ќе предизвика оперативни трошоци за правните или физичките лица. Ако да, образложи ги трошоците. НЕ
2. Придобивки
- Опис и опсег на финансиските придобивки за засегнати страни: /
- Други нефинансиски придобивки за засегнати страни:

Зголемување на ефикасноста и ефективноста на работниците во Министерството за внатрешни работи кои ги водат управните постапки за определување и поништување на матичен број.

- Ризици и претпоставки

Недоволно запознавање на засегнатите субјекти со содржината и суштината на Законот, како основа за негова нецелосна имплементација.
2. Останати влијанија
	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации:

Министерството за внатрешни работи, во процесот на консултации со засегнатите страни по однос на Предлогот на Законот за матичен број,  обезбеди и јавен увид во содржината на Предлогот, со негово објавување на веб страницата на Министерството за внатрешни работи www.moi.gov.mk и Единствениот национален електронски регистар на прописи (ЕНЕР) www.ener.gov.mk. Предлогот на Законот за матичен број беше отворен за доставување коментари, сугестии и предлози во функција на изнаоѓање на квалитетни законски решенија за надминување на проблемите во праксата. 

Предлогот на Законот беше доставен на мислење до Министерство за правда, Секретаријат за законодавство, Дирекција за заштита на личните податоци, Министерство за информатичко општество и администрација  и Министерство за финансии.

 
Мислења по Предлогот на Законот се добиени од: Министерството за правда бр. 07-4303/2 од 03.12.2012 година, Секретаријатот за законодавство бр. сл. 07-9325/2 од 03.12.2012 година, Дирекцијата за заштита на личните податоци бр. 09-1882/2 од 04.12.2012 година, Министерството за информатичко општество и администрација бр. 14/2-4538/2 од 05.12.2012 година и Министерството за финансии бр. 07-41341/2 од 11.12.2012 година.

Резиме на иницијалната

проценка на влијание на регулативата

1.   Краток осврт на преферираното решение/опција: 
Со Предлогот на Закон за матичен број прецизно се определува структурата на матичниот број на граѓанинот на Република Македонија и на странецот. Истотака, со Предлогот се прави јасна дистинкција помеѓу матичниот број на граѓанинот на Република Македонија и матичниот број на странецот. 

Во таа смисла, законот поблиску ги регулира следните прашања: структурата, определувањето, поништувањето и евиденцијата на матичниот број на граѓанинот на Република Македонија и матичниот број на странецот. 
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
1. Виолета Јанковска, државен секретар во Министерството за внатрешни  работи,
2. Весна Доревска, помошник на министерот во Секторот за правни работи и управување со човечки ресурси,
3. Надица Велевска, началник на Секторот за управно надзорни работи  во Министерството за внатрешни работи, претседател на Работната група и
4.  Мартин Додевски, виш советник за нормативно-правни работи во  Одделението за нормативно-правни работи во Министерството за внатрешни работи, член на Работната група.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:
1. Виолета Јанковска, државен секретар во Министерството за внатрешни работи и
2. Весна Доревска, помошник на министерот во Секторот за правни работи и управување со човечки ресурси.
Изјава од министерот за внатрешни работи 

за иницијалната проценка на влијание на регулативата
Изјавувам дека предложениот материјал за иницијална проценка на
влијанието на регулативата/ предлог закон
	1.
	Има / Нема влијание
	врз Буџетот на Република Македонија во висина поголема од 600.000.000 денари.

	2.
	Има / Нема влијание
	врз усогласеноста со законодавството на Европска Унија.

	3.
	Има / Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има / Нема влијание
	врз економијата и врз обемот на државна помош.

	5.)
	Има / Нема влијание
	врз животната средина.

	6.)
	Има / Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: 6.11.2012 година
Вклучени организации и претставници: /
Свое мислење дадоа следниве организации: Министерство за правда, Секретаријат за законодавство, Дирекција за заштита на личните податоци, Министерство за информатичко општество и администрација  и Министерство за финансии.
	ДА/НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 
	ДА /НЕ

	11.
	Дали предлог законот предвидува управна постапка?
	ДА /НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	ДА/НЕ


      Изјава од министерот за внатрешни работи
Јас, Гордана Јанкулоска, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот за внатрешни работи :

      Датум:
................................................................................


 

